Eröffnung des Sechser - Sessellifts am Klingenstock, vom 08. Dezember 2007 








Herr Präsident, sehr verehrte Damen und Herren, geschätzte Festbesucher





Vom G’meindrat darf ich diä beschtä Gruässwort überbringä


ich duäs apä läsä, will ich nid so guät cha singä





in Värsform, nid will’s isch weniger wichtig


nei, au us üsärä Sicht isch der Sässelbahnbu richtig


das isch än Meilästei für d’Umgäbig und fürä Stoos


was ihär da gmacht hend, das isch eifach grandios





ä sächser Sässel, und de nu mit Huubä


düänd diä eifach so anäs Seili anä schruubä


samt Sitzheitzig, was wot mä da nu meh


mit Biki hed mäs i dä Ziitig chennä gesh





uf der schöni Bärg, uf ä Klingenstock ufä


cha mä jetz ganz liächt, und ohni z’Schnufä


g’niässä chamä dobä diä schöni Ussicht


ich darf sägä, wunderbar, wiä äs Gedicht





nachär mit dä Schi so schwünglä und la saussä


und imänä Restaurant widär einisch machä ä Pausä


der Stoos duäd äso, wieder einisch meh brilliärä


ich muäss schiär chle brämsä, das ich nid fah afä plagiärä





äs isch z’hoffä dass äs immer lauft rund


und dass d’Finanzä vo allnä Investorä witerhin blibid gsund


mit dem Sässellift isch ja nid buuä, diä letschti Bahn


we ihär alli wüssid isch ja mindeschdens nu eini ufäm Fahrplan





vom Schlattli, da uf der schöni Stoos


äs ganz äs glänzigs, das wär doch famoos


vill Lüüt düänd jetz schon schaffä, dass äs de au duäd gah


und miär diä erforderlichi Betriebsbewilligung rächtziitig düänd ha





das z’lösä, wird gäh ä wiideri Knacknuss


ich bi überzüügt, midänand chenid miär das realisiärä ohni Verdruss


miär müänd zämähebä, de wird das üüs glingä


sodass dä Bruno Lifart am 2010, a där Eröffnig cha dä Fahnä schwingä





a dä Sportbahnä duä ich im Namä vom G’meindrat nu einisch gratuliärä, das isch kei Frag


und a üüch allnä, liäbi Fäschtbsuächer, wünschä ich nu ä schönä Tag

